
25.09.2026 / 12:35 Crna hronika - Nakon pretresa

Pretres u Zenici: Policija pronašla
drogu, pištolje i municiju

Foto: MUP ZDK

Službenici Odsjeka za borbu protiv zloupotrebe opojnih droga, Sektora
kriminalističke policije, Uprave policije Ministarstva unutrašnjih poslova
Zeničko-dobojskog kantona, došli do određenih operativnih saznanja o
nezakonitim aktivnostima osobe A.K, rođene 1989. godine iz Zenice, koja
se dovodi u vezu sa zloupotrebom opojnih droga.

Tagovi: MUP ZDK Zenica

Chat čitatelja
NAPOMENA - Portal Vijesti.ba zadržava pravo da obriše neprimjeren sadržaj bez najave i objašnjenja. Mišljenja
iznešena u chatu nisu stavovi redakcije portala Vijesti.ba.

U skladu sa prikupljenim informacijama, a na osnovu naredbe Općinskog
suda u Zenici, 24. septembra izvršen je pretres kuće i pomoćnih objekata
koje koristi navedena osoba, u ulicama Lisačka i Tešanjska, Grad Zenica,
saopćeno je iz MUP-a ZDK.

Prilikom pretresa kuće i pomoćnih objekata na adresi Lisačka pronađeno je i
oduzeto sedamnaest PVC kesa sa sadržajem biljne materije koja svojim
izgledom asocira na opojnu drogu, težine 499,95 grama, dvanaest PVC kesa
sa sadržajem bijele praškaste materije koja svojim izgledom asocira na
opojnu drogu, težine 204,84 grama, osam PVC kesa u kojima se nalaze
tablete sive boje koje svojim izgledom asociraju na opojnu drogu, težine
122,05 grama, dvije digitalne vage za precizno mjerenje, mašina za
vakumiranje, dva pištolja i trideset i četiri komada metaka.

Sporna materija i predmeti su izuzeti i bit će predmet potrebnih vještačenja,
te će biti korišteni kao dokazni materijal u daljnjem postupku.

A.K. je lišen slobode zbog postojanja osnova sumnje da je počinilo krivično
djelo "Neovlaštena proizvodnja i stavljanje u promet opojnih droga" Krivičnog
zakona FBiH u sticaju s krivičnim djelom iz člana 52. Zakona o nabavljanju,
držanju i nošenju oružja i municije Zeničko-dobojskog kantona i nad njim se
provodi kriminalistička obrada.

A.K. će nakon kriminalističke obrade biti predat službenicima Sudske policije
Fedaracije BiH, radi sprovođenja na izdržavanje kazne zatvora, po presudi
Općinskog suda u Zenici, zbog počinjenih krivičnih djela u ranijem periodu.

Sve preduzete radnje su vršene uz nadzor i prema smjernicama Kantonalnog
tužilaštva Zeničko-dobojskog kantona, a službenici Odsjeka za borbu protiv
zloupotrebe opojnih droga nastavljaju rad na dokumentovanju predmetnih
krivičnih djela, te će po kompletiranju predmeta Kantonalnom tužilaštvu
Zeničko-dobojskog kantona biti dostavljen izvještaj.

(Vijesti.ba / FENA)

